
Kotcha tómit kaníyaho̱, Shawi yat shípa chá ha̱wat kaníya hósh tánih. 

“Falámat nosiláchi̱ h,” ahnitokako̱, kana hókato okhissa o̱t kallichi 

ho̱ hakloh. Hashshok shila notáka noshkobo pit lohmi cha,“kana 

hokmat kaníyáchi̱ ni chíchoh,” ahnih. Ahchíba kiyohma̱, hashshok 

shila notáka ma̱ noshkobo á kotchi cha pit ha̱kloh, hihma̱ Shokhata 

akósh hiki̱ ya na pit pisah. Shokhata hicha Shawi ittatoklo kat illi̱ pa 

hóyot ittiyáchih. O̱kof api yat lawa hósh bók sakti lapálika hiyohma̱ya 

hátoko̱ ma̱ pit ittiyáchih. Im achokma hósh osápa pit chokkowa cha 

bók imma ittiyáchih. Shawi ato nani apáchi̱  kásh anokfilli hósh a̱yah. 

Shokhata ato o̱kof ani apáchi̱  kásh anokfilli hósh a̱yah.Osápa i̱  tannap 

ittonáchi foka̱lihma̱, si̱ ti losa toklo hósh tali apakna nosi hósh ka̱ha ho̱ 

pisa tokla cha lómat o̱t ittiyáchih. A̱yat, holihta isht alhkáma [holihta 

yat alhkáma] ittonáchi cha notáka pit yolollit oklah. Bók itto̱mah 

ittonáchihma̱ oka yat tali isso ka̱ ha̱klot oklah. Ninak ásh o̱batoko̱, 

oka yat cháhah. Kanit bók ittonáchihma̱ Shokhata ato tika̱bih. Shawi 

yat nani apáchi̱  kat pit anokfillihmat i̱ shát pit cha̱lih. Bók sakti 

lapálika, tali chito toklo hósh ka̱hahma̱, achaffa bi̱ ka pit o̱ binílit 

oklah. Shokhata ato iyyi oka kapassa pit fokki cha fohah. Hikako̱ 

Shawi ato onakaki̱ t nani hoklit isht hikít iyah. Ahchíba kiyo ho̱, nani 

oshta pit hokli cha achífa hósh hiki̱ yah. Mak fokálihma̱ Shokhata ato 

i̱ pah banna kat anokfillih. Tali apaknaka bók pisa hósh bini̱ lihma̱, 

mishshíma ma̱ o̱kof api yat hiki̱ ya ho̱ o̱kof ani lawa kat kahma̱yah. 

“I̱ paláchi̱ h!” ahni cha yoppattókósh toloblit akkowa chá o̱kof ani 

ayyówat iyah. Shawi ato nani im ishtayyópi apat tahli cha notakfish 

achífa hósh hiki̱ yah. Shawi yat folótahmat iti chito tapa toklo kat 

oka apaknaka bacho̱ha ho̱ Shokhatat pit o̱ tolobli ho̱ pisah. Mak 

fokálihma̱, iti chito tapa ma̱ okat shahlit kaníyah. Hikma̱, shokhata 

ato nokshopa áta̱pa kat innali hishi mat aba apissat hiyohma̱yah. 

Shawi yat pí pit pisat bini̱ lih. Pí iti chito tapa toklohmat hacho̱choba 

ahoba ka̱ anokfillihósh bini̱ lih. Shokhata yat apíla banna kat tohchína 

o̱naho̱ tahpala ho̱ shawi yat hakloh. Shawi yat nani lawat apat 

tahlitokósh wíkit kaníyahokásh balíli kat palhkih mo̱mah. Tali toloblit 

akkowa chá bók sakti apakna balílihósh taka̱lihósh Shokhata pit i̱  

pa̱yah. “Mokófah, mokófa chá okshinillih!” Shawi yat Shokhata pit 

o̱ tahpalah. “Okshinillilá híkiyoh!” Shokhatat falammichih. Shawi 

yat ma̱ haklohmat noklhaka̱chah, hihokásh oka kapassa tolóblit pit 

chokkowah. Okat palhkihósh a̱ya hátoko̱ yohchinahósh okshinillih. 

Oka yat i̱  shalit iti chito tapa ma̱ i̱ shalit bók sakti i̱  hopákichih. Pola̱ka, 

shawi yat shokhata itto̱ma chá iti chito tapa ma̱ pit hoklih. Ma̱ pit 

hoklihma̱ iti chito tapa achaffa kano̱ oka yat shát [shahlit] kaníyah, 

hitoko̱ Shokhatat iti chito tapa achaffa ma̱ pit o̱ toloblikmakáchih. 

Hihma̱ Shawi yat aba pit tolóblit shokhata a̱shaka o̱t binílih. 

Makohma̱, Shokhata yat kanitchihósh iti chito tapa ma̱ áyakkowáhi̱ la 

ka̱, Shawi yat im ábachi na falámat bók sakti ittonáchih. Iyyít akka 

halílihma̱ iti chito tapa ma̱ makoffi chá hashshok apakna o̱t kahah. 

O̱kof api notáka fohahósh ka̱ha na ahchíbah. Shawi ato hikíya chá 

iláyachífat isht hikít iyah. Shokhata ato shawi pit pisa chá, “Sa 

hokchafo mo̱mah,” áchih. Shawi yat iláyachífat issa chá shokhata pit 

pisah. “O̱kof iklawo kat akka ka̱hatoka̱ pit ayyówah yammato chishno 

ka̱ apah.” Shawít Shokhata im áchih. Shawi yat folóta chá osápa 

imma iyah. Shokhata yat wakáya chá shawi iyaka̱yyat iyah. Shawi yat 

hochokwa hátokósh i̱  chokka pit chahlihma̱ Shokhata yat balílihósh 

Crane Month

CHOCTAW TRIBAL LANGUAGE PROGRAM
DEPARTMENT OF CHAHTA IMMI

601-650-7436

NITTAK ALHÍHA
Nittak Hollo	 Sunday
Ot Onna Nittak	 Monday 
I Mishsha Nittak	 Tuesday
Iklanna Nittak	 Wednesday
Imóshi Nittak	 Thursday
Ibayyi Nittak	 Friday
Nakfish Nittak	 Saturday

ONÁFA HASHI ALHÍHA 
Kowi Chito Hashi 
Kowichosh Hashi 

Watolak Hashi

TOFFAPI HASHI ALHÍHA 
Mahli Hashi 
Tík I Hashi 
Bihhi Hashi

TOFFA HASHI ALHÍHA 
Bissa Hashi 
Kafi Hashi 

Takkon Hashi

ONÁFAPI HASHI ALHÍHA 
Hopóni Hashi 

Hohchafo Iskitíni Hashi 
Hohchafo Chito Hashi

2026
Chahta Anno̱̱pa 

Ik Hapi Kaníyoh

Kiyah.


